
37 Ja gæč, nisson læi gavpugest, gutte suddolaš læi; go son gulai Jesus pharisæala viesost bævdest čokkamen, de alabaster litte son vieǯai vuoidasin,

38 ja su julgi duokkai manai, čieroi, ja gadnjalidesguim gastadišgođi su julgid, ja vuoftaidesguim daid sikoi, ja su julgid son cumai, ja vuoidasin daid vuidi.

39 Mutto go pharisæalaš, gutte su læi bovddim, dam oini, de vaimostes son sardnogođi, ja celki: jos dat prophet lifči, alma dalle dieđaši, gi ja maggar nisson olmuš dat læ, gutte sunji guoskat; dastgo suddolaš son læ.

40 Ja Jesus vastedi, ja sunji celki: Simon, must sardnomuš læ duin; mutto son celki: de cælke oapatægjačam!

41 Jesus celki: Muttom, gutte ruđaid luoiketi, sust guoft vælgolaǯak læiga: nubbe vit čuođe ruđaid vælgolaš læi, mutto nubbe vit loǥe.

42 Mutto go sodnust i læm main mafsat, de gugtuidi vælgasæsga son luiti. Cælke: guabba sodnust damditti su rakkasabbun adna?

43 Mutto Simon vastedi, ja celki: gaddam, dat, gæsa son æneb luiti. Mutto Jesus sunji celki: rieftoi don gaddik.

44 Ja nisson bællai son jorggali, ja Simoni celki: oainakgo dam nisson? du vieso sisa mon bottim, ik don addam munji čace muo julgidi; mutto son gastadi muo julgid gadnjalidesguim, ja sikoi daid vuovtaidesguim.

45 Ik don addam munji cuma; mutto son i læk

